ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ՈՒ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
[bookmark: _Hlk132374677] «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություն ու լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է «Երևանի մետրոպոլիտենի ենթակառուցվածքների նորոգում» միջոցառմանը 111.0 մլն դրամ հատկացնելու անհրաժեշտությամբ:
 Մետրոպոլիտենի կողմից՝ համաձայն «Գնումների մասին» ՀՀ օրենքի 15-րդ հոդվածի 6-րդ կետի հայտարարվել 1 հետևյալ մրցույթը (առանց ԱԱՀ-ի)՝
1. Գնացքի անվազույգերի ձեռքբերում՝ 24 հատ – 333.0 մլն դրամ
Գնացքի անվազույգերի ձեռքբերման համար 2022 թ. հոկտեմբերի 26-ին «Էկրա Կովկաս» ՍՊԸ-ի հետ կնքվել է գնացքի անվազույգերի ձեռքբերման պայմանագիր՝ 24 հատ անվազույգի համար՝ 333․0 մլն դրամ արժողությամբ (30․11․2022 թ․-ին կնքվել է 16 հատի համար համաձայնագիր 222․0 մլն դրամի, 28․02․2023 թ․-ին կնքվել է երկրորդ համաձայնագիրը՝ ժամկետի երկարացմամբ, 09․03․2023 թ․-ին կնքվել է երրորդ համաձայնագիրը 8 հատի համար՝ 111.0 մլն գումարով), որի շրջանակներում արդեն իսկ մատակարարվել է թվով 8 գնացքի անվազույգ:

[bookmark: _GoBack]
2. Ընթացիկ իրավիճակը և խնդիրները.
Գնացքի անվազույգերի ձեռքբերումը շատ կարևոր և հրատապ է մետրոպոլիտենի բնականոն և անվտանգ աշխատանքն ապահովելու համար։ Ներկայումս շահագործվող անվազույգերը ավելի քան տասը տարվա են, մի քանի անգամ շրջատաշվել են, որի հետևանքով գտնվում են կրիտիկական դիամետրային չափերի, նորմատիվից մեծ մաշվածության արդյունքում գնացքը, ընթացքի ժամանակ, կարող է ընկնել ռելսի վրայից։

3. Նախագծի մշակման գործընթացում ներգրավված ինստիտուտները և անձինք.
Երևանի քաղաքապետարան:

4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 
Նախագծի ընդունումը Հայաստանի Հանրապետության 2023 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:

5. Ակնկալվող արդյունքը 
Երևանի մետրոպոլիտենի ուղևորների տեղափոխման անվտանգության ապահովում։

6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
Կառավարության նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
Կապը ռազմավարական փաստաթղթերի հետ բացակայում է:
